
دانسان سمې ايدې
له کومه سرچېنه اخلي؟

)د ۱۹۶۳م کال د مې مياشت(

د انس��ان سمې ایدې له کومه س��رچېنه اخلي؟ آیا له آسمانه رانازلېږي؟ 

نه. آیا هغه د انس��ان د مغزو ذاتي ځانګړتیاوې دي؟ بیا هم نه. د انس��ان 

س��مې ایدې یوازې ل��ه ټولنیز پراتیک څخه س��رچېنه اخلي. یانې له دغو 

درې ډول��ه ټولنی��زو پراتیکونو څخه: تولیدي مب��ارزه، طبقاتي مبارزه او 

آزمایښتي آزموینې. د انسان ټولنیز شتونوالی د هغه د فکر ټاکونکی دی. 

سمې ایدې، چې د پرمخ تللې طبقې له ځانګړنې څخه دي، ماذې دا چې 

پرګن��و هغه زده کړې، د ټولنې او ن��ړۍ د بدلولو لپاره به په مادي ځواک 

بدلې ش��ي. انس��انان د خپل ټولنیز پراتیک په لړ کې په ډولاډول مبارزاتو 

کې برخه اخلي او له بریاوو او ماتو څخه پرېمانه تجربې ترلاس��ه کوي. د 

بهرنۍ عیني نړۍ بې ش��مېره پدیدې د پنځګوني حواس غړو – س��ترګو، 

غوږون��و، پ��وزې، ژبې او د پوټکي - په وزله )وس��یله( د انس��ان مغزو ته 

آزانګ��ه )انعکاس( موم��ي، چې په پیل کې یوازې حس��ي پېژندنه په لاس 

راک��وي. د حس��ي ادراک کافي مالوماتو په راغونډېدو س��ره یو غورځنګ 

رامن��ځ ته کېږي او حس��ي پېژندنه په تعقلي یانې پ��ه ایدې بدلېږي. دا د 

پېژندن��ې ی��وه پروس��ه ده. دا د پېژندنې غونډې پروس��ې څخه لمړی پړاؤ 

دی، یانې د عیني مادې څخه ذهني ش��عور ته، له هس��تۍ څخه ایدې ته 

د انتقال پړاؤ دی. په دې پړاؤ کې، دا چې آیا ش��عور یا ایده )په ګډه س��ره 

تیورې، سیاس��تونه، نقش��ې او تدبیرونه( د بهرنۍ عین��ي نړۍ قوانین په 

سمه آزانګوي او که نه، لا نه په ډاګه کېږي او د شعور یا ایدې سموالی لا 

ټاکلېدلای نش��ي؛ ورپسې د پېژنې د بهیر دوهم پړاؤ راځي، یانې له شعور 

څخه مادې ته راس��تنېدل، له اېدې څخه هس��تې ته – دلته انس��انان له 

لمړي پړاؤ څخه لاس ته راوړې پېژندنه په ټولنیز پراتیک کې کاروي، تر 

څ��و وویني، چې آیا تیورې، سیاس��تونه، نقش��ې او تدبیرونه په وړاندوینو 

)پیش��بینی( بریاوو باندې پای مومي او که نه. په ګرده توګه، هر هغه څه 

چې وړاندوینه بریاوو ته ورس��ېږي، س��م دي او هر هغه څه، چې ماته یې 

پایله وي، ناس��م دي؛ دا خبره په ځانګړې توګه له طبیعت س��ره د بش��ر 

د مب��ارزې پ��ه هکله س��مون لري. پ��ه ټولنیزې مبارزې کې، کله داس��ې 

پېښ��ېږي، چې هغه ځواکونه، چې د پرمخ تللې طبقې اس��تازي دي، له 

مات��ې س��ره مخ کېږي، خو لامل یې دا ن��ه دی، چې ګواکې د هغو ایدې 

ناسمې وې، بلکه له دې امله ده، چې د هغه ځواکونو په تناسب کې، چې 

یو له بل س��ره په مبارزې بوختې دي، پرمخ تللي ځواکونه لا د ارتجاعي 

ځواکونو قدرت ته رس��ېدلي نه دي او ل��ه دې امله دی، چې لنډمهال له 

ماتې سره مخ کېږي؛ خو په  پای کې یوه ورځ رارسېږي، چې پرمخ تللي 

ځواکونه بریالي کېږي. د انسان پېژندنه په پراتیک کې د ازموینې له امله 

ب��ه غورځنګ ومومي. دا غورځنګ په څوځله له لمړي غورځنګ څخه د 

لا اهمیت خاوند دی. ولې چې دا دوهم غورځنګ دی، چې کولای ش��ي 

د لم��ړي غورځنګ س��م والی او یا ناس��م والی په ډاګه ک��ړي، یانې ثابت 

ک��ړي، چې آیا هغه ایدې، تیورې، سیاس��تونه، نقش��ې او تدبیرونه، چې 

د بهرن��ي عینې ن��ړۍ د آزانګ په بهیر کې لاس ته راغلې وې، س��مې دي 

او ک��ه ن��ه؛ د حقیقت د ازموینې لپاره بله کومه لار ش��تون نلري. له نړۍ 

څخ��ه د پرولتاریا د پېژن��دې په هکله دی د هغې له بدلولو څخه پرته بله 

کومه موخه نلري. یو سمه پېژندنه غالباْ په پرله پسې توګه له مادې څخه 

ش��عور او وروس��ته له ش��عور څخه مادې ته د حرکت د تکرار په بهیر کې 

لاس ته راځي. دا دی د مارکسیستي پېژندنې تیوري، دا دی د دیالکتیکي 

ماتریالیزم د پېژندنې تیوري.

 زمون��ږ د ملګ��رو په منځ کې ډېري ش��ته دي، چ��ې د پېژندنې د تیورۍ 

دغ��ه اصل لا نش��ي درک��ولاي. که له دوی څخه پوښ��تنه وش��ي، چې د 

دوی ایدې، نظرونه، سیاس��تونه او متودونه، نقشې او استنتاجونه او بې 

پایه ویناوې او س��وریزې او اوږدې لیکنې له کومه س��رچېنه اخلي، دوی 

اریانېږي او هغې ته ځواب موندلای نشي. هغو ته د مادې په شعور او د 

شعور په مادې بدلېدل هم د درک وړ نه دي، که څه هم داسې غورځنګ 

په ورځني ژوندانه کې په تکرار س��ره تر س��ترګو کې��ږي. له دې کبله موږ 

باید خپل ملګري د دیالکتیکي ماتریالیزم د پېژندنې له تیورۍ س��ره آشنا 

ک��ړو، تر څو وکولای ش��ي س��م فکر وکړي، په څېړن��ې او مطالعې باندې 

ځواکمن شي، خپلې تجربې راغونډې کړي، په ستونزو بريالي شي، لږې 

تېروتنې وکړي او خپلې چارې په ښایس��ته توګه ترس��ره کړي، خپل ټول 

ځ��واک په مب��ارزه کې وکاروي، د لوی او ځواکمن سوسیالیس��تي هېواد 

بنسټ کېږدي او زمونږ د لویې او هرورمرو انټرنیشنلیستي دندې ترسره 

کولو لپاره د ټولې نړۍ ځپل ش��ویو او زبېښ��اک وهلو پراخو پرګنو س��ره 
مرسته وکړي.1

۱ - دا اثر »په اوسني حال کې د کلیوالو ستونزو په هکله د چين د کمونیست ګوند د مرکزي 
کمیټې پرېکړې)لایحې(« یوه برخه ده. دا لایحه د ملګري مائوتسه دون تر پاملرنې لاندې 

لیکل شوې او دغه برخه د ملګري مائوتسه دون لخوا شخصا لیکل شوې ده.




